
	ఉ.	
కాంచనరూపమై ధరణిఁ గానఁగవత్తువు నన్ని నిత్తువున్

యెంచఁగ నేల నీమహిమ లేక్కువ వేఱొకిబున్నదే ధరన్

వంచనలేల నింకఁ గడువాసిగ నాకు ధనం బొసంగు మే

లంచిత మొప్పఁజేయు పరమార్ధము శ్రీ...

	ఉ.	
ఆడితి నే ననేకములు నంబుజనాభ దయాబ్ధివంచు నే

వేఁడితి బాడబానలము వేఁడిమితో సరిబోలు కాలునిన్

జూడఁగనోడి నిన్ను వడిఁ జూప జగన్నుత యాశ్రయించితి

న్గూడఁగ వచ్చి నాభయము గూల్పర శ్రీ...

	శా.	
నాఁడే నమ్మితి నిన్ను నింతదడవా నన్బ్రోవ సీతాపతీ

కూడా రా వది యేమి భూరిగుణ నీకు న్ధర్మమా వీడ నా

కేడంజూచిన లేఁడు బ్రోవ నొకఁడు న్నిందీవరాక్షా పరుల్

జోడా నీకు సమస్తలోకములలో జూడంగ నీవే హరీ.

	ఉ.	
లోకములోనఁ గొందఱబలుల్ నిను గానఁగనేరక న్మహా

వ్యాకులవీచుల న్గల భవార్ణవమందు మునుంగుచు న్వెసన్

బ్రాకృతకర్మబంధముల పాల్పడి చచ్చుచుఁ బుట్టుచుంటయే

గాక వికుంఠమందిరము గల్గునె నీపదభక్తిలేని చీ

కాకుల కాయమాలయము గల్గక శ్రీ...

